
	[bookmark: _GoBack]1.ՀՀ ֆինանսների նախարարություն
	10.07.2023թ.

	
	N 01/8-2/13440-2023

	Ուսումնասիրելով Ձեր 27.06.2023թ. №ԳՍ//18944-2023 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող Հրազդան համայնքի Երևան-Սևան մայրուղի 5 հասցեում գտնվող ինֆորմացիոն ռադիոհաղորդիչ կենտրոն վարչական շենքը (595.9 քմ), պահեստները (1,949.14 քմ ընդհանուր մակերեսով), կաթսայատունը (104.4 քմ), ջրավազանը (140.6 քմ), մակերեսով ապաստարանը (325.2 քմ) և դրանց զբաղեցրած 16.7954 հա հողամասը, ինչպես նաև Հրազդան համայնքի Երևան-Սևան մայրուղի հասցեում գտնվող պահեստները (1282.71 քմ ընդհանուր մակերեսով), պահակատները (40.62 քմ ընդհանուր մակերեսով), ջրավազանը (26.5 քմ) և դրանց զբաղեցրած 0.576 հա հողամասը հետ վերցնել ՀՀ արտակարգ իրավիճակների նախարարությունից ու ամրացնել ՀՀ ՏԿԵՆ պետական գույքի կառավարման կոմիտեին հայտնում ենք, որ առարկություններ չունենք:	
	Ընդունվել է ի գիտություն

	2. ՀՀ կադաստրի կոմիտե
	15.06.2023թ.

	
	N ՍԹ/8473-2023

	   Ի պատասխան Ձեր 2023 թվականի հունիսի 15-ի N 01/11.8/4586-2023 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծով ներկայացված 07-001-0797-0082 կադաստրային ծածկագրով հողամասի մակերեսը (ըստ կադաստրային քարտեզի՝ 0.563388 հա) չի համապատասխանում պետական գրանցման տվյալներին (ըստ N 17052021-07-0133 վկայականի՝ 0.576 հա): 
   Հաշվի առնելով, որ հողամասը կադաստրային քարտեզում արտացոլվել է առանց շրջադարձային կետերի կոորդինատների, առաջարկում ենք այն կադաստրային քարտեզում ճշգրիտ տեղադրելու համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:
   Միաժամանակ տեղեկացնում ենք, որ Նախագծի 1-ին կետով ներկայացված              N 17052021-07-0126 վկայականով գրանցված անշարժ գույքի շուկայական արժեքին մոտարկված կադաստրային արժեքը կազմում է 355,555,411 ՀՀ դրամ, իսկ                        N 17052021-07-0133 վկայականով գրանցված անշարժ գույքի շուկայական արժեքին մոտարկված կադաստրային արժեքը` 41,825,543 ՀՀ դրամ։

	Ընդունվել է, կատարվել է համապատասխան փոփոխություն։

	3. ՀՀ ներքին գործերի նախարարություն
	06.07.2023թ.

	
	N 43/21/82949-23

	Ի պատասխան Ձեր 27.06.2023թ. թիվ ԳՍ//18944-2023 գրության՝ ՀՀ ներքին գործերի նախարարությունում ուսումնասիրվել է «Անշարժ գույք հետ վերցնելու և ամրացնելու մասին ՀՀ կառավարության որոշման նախագիծը։
Առաջարկվում է Նախագիծը լրամշակել՝ հաշվի առնելով, որ Լիազոր մարմին սահմանելու, գույք հետ վերցնելու և ամրացնելու մասին ՀՀ կառավարության որոշման նախագիծն ընդունվել է ՀՀ կառավարության 2023 թվականի հուլիսի 4-ի թիվ 1084-Ա որոշմամբ։

	ՀՀ ներքին գործերի նախարարության դիտողությունը ընդունվել է, կատարվել է համապատասխան փոփոխություն։

